
GOUVÈNÈ CUOMO SIYEN LEJISLASYON POU FÈ APLIKE PLIS ANKÒ 
OBLIGASYON PANSYON ALIMANTÈ YO  

  
Li Pwolonje Pwosesis Sispansyon Lisans Chofè pou De Ane  

  
Li Idantifye Paran yo ki Pa Peye Pansyon Alimantè yo epi li Avize yo ke Lisans 

Chofè yo a Pral Sispann amwenke Yo Fè Peman yo  
  

  
Gouvènè Andrew M. Cuomo te siyen jodi a lejislasyon (S.6388/A.7788) ki pwolonje 
pwosesis sispansyon lisans chofè a pou de ane pou fè aplike plis ankò obligasyon 
pansyon alimantè yo. Pwosesis aplikasyon sa a ki gen anpil siksè a pral pèmèt 
pwogram pansyon alimantè a idantifye paran yo ki gen lisans chofè yo ki pa peye 
pansyon alimantè epi answit avèti yo ke privilèj kondi yo a pral sispann amwenke yo fè 
peman pansyon alimantè yo a. Pwojè lwa sa a pral pwolonje lwa enpòtan sa a jiska 31 
Out 2021.  
  
"Pansyon alimantè fondamantal pou asire timoun paran separe yo genyen resous yo 
bezwen pou yon kwasans an sante ak estab", Gouvènè Cuomo te deklare. "Lè nou 
pwolonje mezi sa a, nou pral ede rann responsab nenpòt granmoun ki pa reponn ak 
obligasyon de baz yo nan sispann lisans chofè yo a jiskaske yo leve kanpe epi adrese 
pwoblèm lan."  
  
Senatè Roxanne J. Persaud te deklare, "Leve timoun nan yon kay ki gen yon sèl 
paran kapab difisil ak chè. Li enperatif ke paran yo ki responsab legalman pou bay sipò 
finansye asire yo ke yo fè sa pou reponn ak bezwen timoun yo a. Sispansyon lisans 
chofè se youn nan zouti ki pi efikas Eta a ka itilize pou kontrenn paran ki pa gen gad 
timoun yo pou ranpli obligasyon pansyon alimantè yo a. Mwen remèsye Gouvènè 
Cuomo poutèt li renouvle lwa nesesè sa a".  
  
Manm Asanble Rodneyse Bichotte te deklare, "Mwen kontan dèske Eta New York 
pral kontinye pwogram sa a pou yon lòt de ane. Aplikasyon pansyon an atravè 
sispansyon privilèj kondi yo se yon pwogram ki efikas, epi kolaborasyon ant ajans yo 
pral kontinye ede timoun yo jwenn bezwen de baz yo a satisfè epi pèmèt yo konsantre 
sou viv yon lavi an sante ak pwodiktif".  

